КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

Служебнӧй командировкаяскӧд йитчӧм Коми Республикаса            Веськӧдлан котырлӧн ӧткымын шуӧмӧ вежсьӧмъяс пыртӧм йылысь 

Коми Республикаса Веськӧдлан котыр шуис:

1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧдын индӧм серти. 

2. Тайӧ шуӧмыс вынсялӧ сійӧс примитан лунсянь да паськалӧ 2014 вося йирым тӧлысь 1 лунсянь артмӧм инӧда йитӧдъяс вылӧ.  

Коми Республикалӧн 

Веськӧдлан котырса Веськӧдлысь  




       В. Тукмаков

Сыктывкар 

2014 вося вӧльгым тӧлысь 17 лун

462 №

Коми Республикаса Веськӧдлан котырлӧн 

2014 во вӧльгым тӧлысь 17 лунся 462 №-а шуӧм дорӧ 

СОДТӦД

Служебнӧй командировкаяскӧд йитчӧм Коми Республикаса Веськӧдлан котырлӧн ӧткымын шуӧмӧ пыртӧм
ВЕЖСЬӦМЪЯС ЛЫДДЬӦГ
1. «Коми Республикаса олӧмӧ пӧртысь власьт органъясӧн, Коми Республикаса олӧмӧ пӧртысь власьт тэчасын Коми Республикаса канму органъясӧн Коми Республикалысь войтыркостса да экономикаын ортсыса йитӧдъяс збыльмӧдан пӧрадок йылысь» Коми Республикаса Веськӧдлан котырлӧн 2003 во вӧльгым тӧлысь 3 лунся 237 №-а шуӧмын:
Коми Республикаса олӧмӧ пӧртысь власьт органъясӧн, Коми Республикаса олӧмӧ пӧртысь власьт тэчасын Коми Республикаса канму органъясӧн Коми Республикалысь войтыркостса да экономикаын ортсыса йитӧдъяс збыльмӧдан пӧрадок йылысь положениеын, мый вынсьӧдӧма шуӧмӧн (содтӧд), 231 пункт киритны. 

2. «Коми Республикаса республиканскӧй сьӧмкуд сьӧм тшӧт весьтӧ сьӧмӧн могмӧдан организацияясса уджалысьяслы суйӧрсайса канму мутасын служебнӧй командировкаяскӧд йитчӧм рӧскод бергӧдан ыджда да пӧрадок йылысь» Коми Республикаса Веськӧдлан котырлӧн 2006 во сора тӧлысь 21 лунся 188 №-а шуӧмын:

1) 10 пунктын «Россия Федерацияса» кывъяс бӧрын содтыны «да Коми Республикаса» кывъяс;

2) содтыны татшӧм сюрӧса 101 пункт:

«101. Уджалысьяслы, кодъяслӧн эм инӧд суйӧрсайса валютаа суточнӧйяс дорӧ содтӧдъяс босьтӧм вылӧ, кутшӧмъясӧс индӧма тайӧ шуӧм дорӧ содтӧдын, суйӧрсайса канму мутасын служебнӧй командировкаяс дырйи 1 класса тарифъяс серти мунӧм вылӧ рӧскодсӧ да олан жыр медалӧм серти збыль рӧскодсӧ бергӧдӧны индӧм могъяс вылӧ рӧскод бергӧдан урчитӧм бӧръя нормаяс вылӧ видзӧдтӧг.»;

3) содтыны татшӧм сюрӧса 121 пункт:

«121. Тайӧ пунктын индӧм Коми Республикаса чина йӧзлы найӧс суйӧрсайса канму мутасӧ служебнӧй командировкаясӧ ыстӧм дырйи  мынтӧны протоколын индӧм рӧскод вылӧ суйӧрсайса валютаын отчёттӧм сьӧмсӧ татшӧм мындаын: 

1) США 200 доллар — Коми Республикаса Юралысьлы, Коми Республикалӧн Веськӧдлан котырса Веськӧдлысьлы, Коми Республикаса Юралысьӧс вежысьлы;

2) США 175 доллар — Коми Республикалӧн Веськӧдлан котырса Веськӧдлысьӧс вежысьяслы,  Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысьлы;

3) США 150 доллар – «Коми Республикаса торъя канму чинъясын уджалысь йӧзлы канмусянь гарантияяс йылысь» Коми Республикаса Оланпасын 1 статьялӧн 1 юкӧнса 12-14 пунктъясын индӧм Коми Республикаса канму чинъясын уджалысь йӧзлы.»;
4) суйӧрсайса валютаын суточнӧйяс дорӧ содтӧдъяслӧн мындаяссӧ, мыйта мынтӧны торъя категория уджалысьяслы суйӧрсайса канму мутасын служебнӧй командировкаясын олан кадколастӧ, мый вынсьӧдӧма шуӧмӧн (содтӧд), гижны тайӧ вежсьӧмъяс дорӧ содтӧдын индӧм серти. 

3. «Коми Республикаса гражданскӧй чинъясын уджалысь йӧзлӧн, Коми Республикаса канму гражданскӧй служащӧйяслӧн Россия Федерация мутасын служебнӧй командировкаяскӧд йитчӧм рӧскод бергӧдан ыджда йылысь» Коми Республикаса Веськӧдлан котырлӧн 2006 во моз тӧлысь 18 лунся 203 №-а шуӧмын:

1 пунктса «б» пунктулын:

а) витӧд абзац гижны тадзи:

«кӧрт туй транспортӧн — зэв бур комфорта вагонын, кутшӧмӧс лыддьӧны бизнес-класс вагонъясӧн, «СВ» категория кык морта купеӧн  либӧ «С» категория вагонын пукаланінъясӧн, мыйяс лӧсялӧны корӧмъяслы, кутшӧмъяслы колӧ лоны бизнес-класса вагонъясын. Коми Республикаса Юралысьлы, Коми Республикалӧн Веськӧдлан котырса Веськӧдлысьлы — зэв бур комфорта вагонын, кутшӧм лыддьӧны бизнес-класс вагонӧн, «СВ» категория купе тырвыйӧ оформитӧмӧн либӧ зэв бур комфорта вагонын, кутшӧм лыддьӧны экономическӧй класса вагонъясӧн, купе тырвыйӧ оформитӧмӧн;»;

б) дас кыкӧд абзац гижны тадзи: 

«Ветлан-мунан документъяс воштӧм дырйи рӧскодсӧ мынтӧны ветлан-мунан документъяслӧн (билетъяслӧн) копияяс (дубликатъяс) вылӧ, кутшӧмъяс колисны нуан-ваян удж збыльмӧдысь транспорт организациялӧн веськӧдлӧм улын, либӧ лӧсялана транспорт организацияысь справка подув вылын реквизитъяс индӧмӧн, кутшӧмъяс сетӧны позянлун ӧткодявны торъя мортсӧ, сылысь ветлан-мунан маршрутсӧ, билетлысь донсӧ да ветлӧмлысь кадпассӧ.»;   

в) дас квайтӧд абзац гижны тадзи:

«Служебнӧй коланлун дырйи Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысьлӧн помшуӧм серти торъя гражданскӧй служащӧйяслы, кодъяс уджалӧны Коми Республикаса Юралысьлӧн да Коми Республикаса Веськӧдлан котырлӧн Администрацияын медвылыс группаса «юрнуӧдысьяс», «отсасьысьяс (сӧветникъяс)» категорияяслӧн гражданскӧй служба чинъясын, а сідзжӧ гражданскӧй служащӧйяслы, кодъяс уджалӧны Коми Республикаса Юралысьлӧн да Коми Республикаса Веськӧдлан котырлӧн Администрацияын мукӧд гражданскӧй служба чинын да налы, кодъяс мунӧны Коми Республикаса Юралыськӧд, сійӧс вежысьяскӧд, Коми Республикалӧн Веськӧдлан котырса Веськӧдлыськӧд да (либӧ) сійӧс вежысьяскӧд либӧ налы, кодъясӧс ыстӧны командировкаӧ Коми Республикаса Юралысьлысь, Коми Республикалӧн Веськӧдлан котырса Веськӧдлысьлысь либӧ налӧн вежысьяслысь тшӧктӧмъяс олӧмӧ пӧртӧм вылӧ, бергӧдӧны командируйтан местаӧдз да бӧр — Коми Республикаса канму гражданскӧй службаын пыр уджаланінӧдз — сынӧд, кӧрт туй, ва да автомашина транспортӧн мунӧм серти рӧскодсӧ мындаысь унджык, мыйта индӧма тайӧ шуӧмӧн гражданскӧй служащӧйяслы, но оз унджык Коми Республикаса канму чинъясын уджалысь йӧзлы тайӧ шуӧмӧн индӧм мындаысь, а сідзжӧ мынтӧны официальнӧй йӧзлы да делегацияяслы зал услугаясысь, кутшӧмъясӧс котыртӧны кӧрт туй да автомашина вокзалъясын (станцияясын), саридз да ю портъясын, аэропортъясын (аэродромъясын), кутшӧмъяс восьсаӧсь войтыркостса йитӧдъяслы (войтыркостса лэбалӧмъяслы), а сідзжӧ зэв бур комфорта зал услугаясысь, кутшӧмъясӧс котыртӧны кӧрт туй да автомашина вокзалъясын (станцияясын), саридз да ю портъясын, аэропортъясын (аэродромъясын);».

Служебнӧй командировкаяскӧд йитчӧм 

Коми Республикаса Веськӧдлан котырлӧн
 ӧткымын шуӧмӧ пыртӧм вежсьӧмъяс лыддьӧг дорӧ

СОДТӦД

«Коми Республикаса Веськӧдлан котырлӧн 

2006 во сора тӧлысь 21 лунся 188 №-а шуӧм дорӧ

СОДТӦД

Суйӧрсайса канму мутасын служебнӧй командировкаясын олан кадколастӧ торъя категория уджалысьяслы суйӧрсайса валютаӧн суточнӧй дорӧ мынтан содтӧд сьӧм
МЫНДА
	Чин
	Содтӧд сьӧм мында (суточнӧй прӧчентъясӧн)

	1
	2

	Коми Республикаса Юралысь; Коми Республикалӧн Веськӧдлан котырса Веськӧдлысь
	60

	Коми Республикаса Юралысьӧс вежысь; Коми Республикалӧн Веськӧдлан котырса Веськӧдлысьӧс вежысь; Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысь
	55

	Россия Федерацияса Президент бердын Коми Республикаӧс пыр петкӧдлысь; Россия Федерацияса Рытыв-Войвыв дінмуын Коми Республикаӧс петкӧдлысь; Коми Республикаса Веськӧдлан котырӧ пырысь, коді збыльмӧдӧ ассьыс уджсӧ пыр кадся уджсикас подув вылын; Коми Республикаын асшӧр уджалысьяслысь инӧдъяс торъя дорйысь; Коми Республикаын морт инӧдъяс торъя дорйысь; Коми Республикаса олӧмӧ пӧртысь власьт мукӧд органса — министерствоясса, службаясса, агентствоясса, комитетъясса, веськӧдланінъясса, инспекцияясса юрнуӧдысьяс; Коми Республикаса Юралысьӧн котыртӧм Коми Республикалӧн канму органъясса юрнуӧдысьяс
	50

	Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысьӧс вежысьяс; Россия Федерацияса Президент бердын Коми Республикаӧс пыр петкӧдлысьӧс вежысьяс; Россия Федерацияса Рытыв-Войвыв дінмуын Коми Республикаӧс петкӧдлысьӧс вежысьяс; Коми Республикаса олӧмӧ пӧртысь власьт мукӧд органса — министерствоясса, службаясса, агентствоясса, комитетъясса, веськӧдланінъясса, инспекцияясса юрнуӧдысьясӧс вежысьяс; Коми Республикаса Юралысьӧн котыртӧм Коми Республикалӧн канму органъясса юрнуӧдысьясӧс вежысьяс
	45

	Коми Республикалӧн делегацияса либӧ веськӧдлан котырлӧн делегацияяса юрнуӧдысь  
	50

	Коми Республикаса делегацияӧ либӧ веськӧдлан котырса делегацияӧ пырысь, уджалысь, кодӧс уполномочитӧма сёрнитны Коми Республикаса Юралысь, Коми Республикаса Веськӧдлан котыр нимсянь либӧ налӧн тшӧктӧм серти 
	30


Пасйӧдъяс: 

1. Коми Республикаса делегацияясӧн лыддьысьӧны делегацияяс, кодъяслы сетісны уджмог сёрнитны Коми Республикаса Юралысь нимсянь да сылӧн тшӧктӧм серти. Веськӧдлан котырса делегацияясӧн лыддьыссьӧны делегацияяс, кодъяслы сетісны уджмог сёрнитны Коми Республикаса Веськӧдлан котыр нимсянь да сылӧн тшӧктӧм серти.

2. Уджалысьяслӧн эм инӧд тайӧ содтӧдын пасйӧм сьӧм содтӧдъясысь сӧмын ӧтиӧс босьтӧм вылӧ.».

 Матвеева Л. - 7 806 пас.
6

